КОМИ РЕСПУБЛИКАСА ПРАВИТЕЛЬСТВОЛÖН ШУÖМ

Коми Республикаын государствосянь

бурджыка веськöдлöм йылысь

Коми Республикаса Оланподувлöн 90 статьяса мöд юкöнысь 7 пункт, «Коми Республикаса олöмö пöртысь власьт органъяс йылысь» Коми Республикаса Оланпаслöн 18 статьяса 2 юкöнысь 7 пункт серти да «Коми Республикаöн веськöдлан схема йылысь» Коми Республикаса Оланпаслöн 4 статья серти Коми Республикаса Правительство шуис:

1. Бырöдны Коми Республикаса экономика сöвмöдан Уджтаслысь администрациясö.

2. Вуджöдны Коми Республикаса экономика сöвмöдан Уджтаслöн бырöдöм администрациялысь могъяссö:

Коми Республикаса экономика сöвмöдан министерстволы – Коми Республикаса экономика сöвмöдан уджтасса мероприятиеяс юкöнын;

 Коми Республикаса промышленносьт министерстволы – Коми Республикаса горноруднöй юкöн сöвмöдöмын да министерстволысь да Коми Республикаса олöмö пöртысь власьт мукöд органлысь тайö отрасльса удж нуöдöмын.

3. Содтыны Коми Республикаса экономика сöвмöдан министерствоын аппаратса уджалысьяслысь да уджысь мынтысян фондлысь медпозяна лыдсö 2 морт вылö, Коми Республикаса промышленносьт министерствоын – 7 морт вылö.

Коми Республикаса сьöм овмöс министерстволы сьöмöн могмöдны рöскодсö Коми Республикаса экономика сöвмöдан министерстволысь да Коми Республикаса промышленносьт министерстволысь аппаратса содтöд уджалысьясöс видзöм кузя, кыдзи пасйöма тайö пунктас, да пыртны Коми Республикаса Правительстволы «2003 во вылö Коми Республикаса республиканскöй бюджет йылысь» Коми Республикаса Оланпасö лöсялана вежсьöмъяс пыртöм кузя вöзйöмъяс.

4. Индыны Коми Республикаса экономика сöвмöдан Уджтасса администрация бырöдысьöн М.И.Милохинöс, Коми Республикаса Юралысьлöн да Коми Республикаса Правительстволöн Администрацияса веськöдланiнысь государственнöй службаöн кадръясöн кадръяс отделса консультантöс, Коми Республикаса экономика сöвмöдан Уджтасса бырöдан администрациялöн юрнуöдысьлы мында удждон индöмöн.

5. Коми Республикаса экономика сöвмöдан Уджтасса администрация бырöдысьлы:

вынсьöдны 10 лунся кадöн Коми Республикаса сьöм овмöс министерствокöд сёрнитчöм серти рöскод сметаяс Коми Республикаса олöмö пöртысь власьтлöн бырöдан органлысь киритан мероприятиеяс нуöдöм вылö; 

водзвыв öлöдны 3 лунся кадöн Россия Федерацияса законодательство серти Коми Республикаса олöмö пöртысь власьтлöн бырöдан органса уджалысьясöс удж вылысь прöстмöм йылысь;

отсавны Коми Республикаса олöмö пöртысь власьтлöн бырöдан органса уджалысьяслы пырны удж вылö, а оз кö артмы аддзыны удж – сетны налы Россия Федерацияса законодательство, Коми Республикаса законодательство серти кокньöдъяс да компенсацияяс; 

законодательство серти лöсьöдны подув Коми Республикаса олöмö пöртысь власьт орган бырöдöм кузя став мероприятиеяс вылö да сетны: Коми Республикаса сьöм овмöс министерствоö – бырöдан мероприятиеяс, бырöдан баланс нуöдöм вылö рöскод смета вöчöм йылысь отчёт да мукöд колана документ, Коми Республикаса эмбур министерствоö – Коми Республикаса олöмö пöртысь власьт бырöдан органлöн оперативнöй веськöдлöм улын эмбур кузя колана юöръяс;

бырöдан удж помасьöм бöрын вуджöдны Коми Республикаса Юралысьлöн да Коми Республикаса Правительстволöн Администрацияö недыр кад кежлö видзöм вылö Коми Республикаса экономика сöвмöдан Уджтаслöн администрацияса документъяс да недыр видзан материалъяс, кодъяслöн индöм орган бырöдiгöн видзан кадыс эз помась.

6. Бырöдан мероприятиеяс кузя удж помавны 3 тöлысьöн.

7. Коми Республикаса экономика сöвмöдан министерстволы, Коми Республикаса промышленносьт министерстволы тöлысся кадöн лöсьöдны да сетны Коми Республикаса Правительстволы видлалöм вылö водзынджык пасйöм министерствояс йылысь положениеясö вежсьöмъяс да содтöдъяс пыртöм йылысь вöзйöмъяс, а сiдзжö налöн медыджыд штат йылысь вöзйöмъяс.

8. Тайö шуöмсö олöмö пöртöм бöрся видзöдны  Коми Республикаса Юралысьöс вежысь – Коми Республикаса Юралысьлöн да Коми Республикаса Правительстволöн Администрацияöн Юрнуöдысь В.М.Осиповлы.

9. Тайö шуöмыс вынсялö сiйöс официальнöя йöзöдан лунсянь.

Коми Республикаса Юралысь                                                      В.Торлопов

Сыктывкар

